
〈武曲破如破厨櫃身形擁腫崩形勢。前頭走出鵝伸項嶺上下來如象鼻髙山落下脚不尖作穴乳頭生富貴〉

〈廉貞破軍髙崔嵬水流關峽聲轟雷輔星破軍如㡤頭。兩傍有脚如抛毬。弼星破軍如鯉躍行到坪中一時卓三三兩兩坪中行直出身來横布脚〉

〈為神為廟為富貴。只看纏護緬斟酌。纏多便是富貴龍纏少只為鍾皷閣。九星皆有破禄文三吉真形輔弼尊平行穿珠巨門禄欄棹尖拖是破軍。〉

〈吉星之下無不吉。凶星之下凶所存况是凶龍不為冗只是閑行引過身。縱饒有冗必是假。假冗如何保乆存時師只來尋龍脉來此峽内空低蹲〉

〈便指纏護為積氣。或有逺秀出他村。便說朝山朝水好下了凶事日入門只緣不識正龍出前面必出星辰尊尊星活了死龍骨換了破軍廉禄文〉

〈破軍忽然横開帪帪裏戈旗出生旺。此龍去作將軍形。前遇溪流為印杖。破禄形像最為多枝蔓懸延氣少和不為尖刀即劍戟不作蛇行即擲梭〉

〈三逢六秀方位土。土與六氣横天河。六氣變而生六秀凶星到此亦消磨。凶星消磨生吉氣定有星辰巨浪波此是神仙絶妙法不比尋常格地羅。〉

〈開帪出吉星六秀所以貴與君略舉大形勢。舉目一望皆山河。天下江山幾萬里。我見破軍到處是禄存文曲輔弼星低小山形總相類。只有髙山〉


〈形像殊略舉大綱與君議崑崙山脚出闐顔。隻隻脚是破軍山。連綿走出翰海北風俗强悍人粗頑生見三歲學騎射。骨鯁剛方是此間。山來壟石〉

